
§ 37 naapertorlugu apeqquteqaammut nr. 52 Tunumi qilalukkanik qernertanik
misissuinernut tunngasumut akissut

Inatsisartut suleriaasissaanni § 37-mi imm. 1 naapertorlugu apeqqutinik Naalakkersui-
sunut nassiussaqgarsimavutit, Tunumi qilalukkanik gernertanik misissuisimanerit pillugit.
Apeqqutitit uanga suliassaqarfigisannut akisassanngortinneqarsimapput.

1-mut) Pinngoriitaleriffiup Tunumi qilalukkanik qernertanik kisitsisimanera kingulleq
ganoq takussutissaqarpa aammalu sumut killeqgava?

Misissuinerit nutaajunerusut 2016-imi gilalukkanik gernertanik Tunumi timmisartukkut
kisitsinernik tunngaveqarput, NAMMCO-mi llisimatuussutsikkut Ataatsimiititaliaanut (VK)
saqqummiunneqariutillu akuerineqarnikuupput. Inerneri tulliani ukiumoortumik ataatsimi-
innerani NAMMCO Isumaliogatigiissitaani akuerisassanngorlugit suliarineqarnikuupput.

2-mut) Qilalukkanik qernertanik kisitsinerup paasissutissartai qaqugu NAMMCO-mut
akuerisassanngorlugit sagqummiunneqassappat, aamma akuerineqarnissaa qaquguk-
kut naatsorsuutigineqarsinnaava?

2017-imi Ittogqortoormiini misissuinerni inerneri maannakkut misissoqgissaarneqassa-
sut Pinngortitalerifimmiit sulissutiginegarpoq. Inaarutaasumik inernerit NAMMCO-p
aamma Kalaallit Nunaata Canadallu gilalukkat gaqortat gernertallu pillugit Ataatsimoo-
russamik Ataatsimiititaliaanni Ataatsimoorluni suleqatigiissitaannut upernaakkut 2019-
imi saqqummiunnegassapput. Ataatsimiinnerup kingorna siunnersuineq isumaqatigiis-
sutigineqartoq ukiakkut 2019-imi NAMMCO-p VK-anut sagqummiunnegassaaq. Siun-
nersuineq NAMMCO-p VK-anit akuerinegarpat upernaakkut 2020-imi NAMMCO Isu-
malioqatigiissitaani saqqummiunneqassapput.

3-mut) Misissuinermi paasissutissatut katersat tunngavigalugit naatsorsuutigineqarsin-
naava qilalukkanik qernertanik pisassat Tasiilamut Ittogqortoormiinullu qaffaavigineqas-
sasut?

Apeqqut maannakkut akinegarsinnaanngilaq, tassami siunnersuineq nutaassaq
NAMMCO-p Isumaliogatigiissitaani suliarineqagqaartussaagami kingornalu tusarniutigi-
neqareerpat Naalakkersuisunut sagqgummiunnegarluni, naggataamillu aalajanglisoqas-
salluni.

Inaarutaasumik erseqqissaatigineqassaaq gilalukkanut qagortanut qernertanullu
uumassusilerinikkut siunnersuineq nutaaq atuutilersinneqarnera annertuumik sulias-
saammat, Atlantikup Avannaani miluumasut Imarmiut pillugit Suleqatigiissitap
(NAMMCO) aamma Kalaallit Nunaata Canadallu akornanni gilalukkat gaqortat gernertal-

lu pillugit Ataatsimoorussamik Ataatsimiititaliaat (JCNB), taakkunanilu teknikkikkut su-
leqatigiissitaliaannik immikkoortuni arlalinni sulegatigiinnermik pisariaqartitsisoq, ilisi-
matuussutsikkut siunnersuinerup pitsaassusaa qulakkeerniarlugu. Taamatut suleriu-
seqarneq aamma imarmiunut allanut miluumasunut killilersukkanut atuuppoq.

